
   
 

ᖃᐅᔨᒪᔭᕆᐊᓕᑦᑎᑦ ᖃᓄᖅ ᐋᓐᓂᐊᖃᕐᒪᖔᑕ ᐅᕕᐊᖏᒃᑯᑦ 
ᖃᐅᔨᓴᖅᑕᐅᓲᖑᒻᒪᖔᑖ  
ᑭᓲᒻᒪᑦ ᐃᕕᐊᖏᒃᑯᑦ ᐋᓐᓂᐊᖅ? 
ᐃᕕᐊᖏᒃᑯᑦ ᐋᓐᓂᐊᖅ ᓇᓂᔭᐅᓲᑦ ᐃᕕᐊᖏᕐᓂᑦ. ᐃᔭᕈᕙᐅᔭᕐᒥᑦᐱᒋᐊᖅᑐᓂᑦ ᓱᓪᓗᓕᒃᑰᖅᑐᓂ (ᓱᓪᓗᓖᑦ ᐃᒻᒧᐃᑦ 

ᐊᖅᑯᑎᒋᓲᖏᑦ) ᐅᕝᕙᓘᓐᓃᑦ ᕿᓕᖅᓯᓇᐅᔭᒃᑯᑦ (ᕿᓕᖅᓯᓇᐅᔭᐃᑦ ᐃᒻᒧᓕᐅᓲᑦ) ᐋᓐᓂᐊᑖᕋᔪᓲᑦ ᑕᐃᒪᐃᑦᑐᓂᑦ 

ᐊᓐᑎᐅᕆᔪᒥ.  

 

ᑭᓲᒻᒪᑦ ᖃᐅᔨᓴᖅᑕᐅᓂᖅ ᐋᓐᓂᐊᖃᕐᒪᖔᖅ? 
ᖃᐅᔨᓴᖅᑕᐅᓗᓂ ᐋᓐᓂᐊᖃᕐᒪᖔᖅ ᖃᐅᔨᓴᐅᑎ 

ᐋᓐᓂᐊᑖᕈᓐᓇᖅᑐᓄᑦ, ᑭᓯᐊᓂᓕ 

ᖃᓄᐃᓐᖏᑦᑎᐊᕋᓗᐊᕐᓗᓂ ᑎᒦᑦ 

ᖃᓄᐃᑦᑑᔮᓐᖏᑦᑎᐊᖅᑐᑎᓪᓗ. ᐋᓐᑎᐊᕆᔪᒥ 

ᐃᕕᐊᖏᒃᑯᑦ ᖃᐅᔨᓴᕐᓂᐅᖃᑦᑕᖅᑐᑦ (OBSP) 

ᐊᓐᑎᐅᕆᔪᒥ ᖃᐅᔨᓴᖃᑦᑕᓲᑦ ᐃᓄᐃᓴᓐᓂᔅᓴᐅᓕᖁᓪᓗᒋᑦ 

ᐋᓐᓂᐊᓄᑦ ᑐᖁᕙᑦᑐᑦ ᖃᐅᔨᓴᕈᓐᓇᑦᑎᐊᖅᑐᑦ.  

ᐃᑲᔫᑎᖃᕈᓐᓇᖅᑐᑦ ᖃᔨᐅᓴᖅᑕᐅᓗᓂ ᐅᕕᐊᖏᒃᑯᑦ 

ᖃᐅᔨᓴᖅᑕᐅᒐᔪᖃᑦᑕᕐᓗᓂ 

ᐋᓐᓂᐊᖃᓐᖏᒃᑲᓗᐊᕐᒪᖔᖅᐱᑦ ᖃᐅᔨᓴᐅᑎᒧᑦ 

ᐅᕕᐊᖏᕐᒧᑦ (ᐊᔾᔨᓕᐅᕈᑎᑎᑐᑦ) 

ᐊᖏᓪᓕᓗᐊᓚᐅᓐᖏᓐᓂᖓᓐᓂ ᓇᓂᔭᔅᓴᐅᒻᒪᑕ, 

ᐱᔭᕆᐊᑭᓐᓂᖅᓴᐅᒐᔭᖅᑐᓂᓗ ᒪᒥᓴᖅᑕᐅᓗᓃᑦ 

(ᑲᒪᒋᔭᕐᓂᖅᓴᐅᓗᓂ). ᖃᐅᔨᓴᖅᑕᐅᒐᔪᖃᑦᑕᕐᓗᓂ 

ᐱᐅᓂᖅᓴᐅᔪᖅ ᐃᕕᐊᖏᒃᑯᑦ ᐋᓐᓂᐊᖃᕐᓗᓂ 

ᑐᖁᔾᔪᑎᒋᓂᐊᓐᖏᓐᓇᕕᐅᒃ. 

ᑭᒃᑯᑦ ᖃᐅᔨᓴᖅᑕᐅᒋᐊᖃᖅᑲᑦ? 
ᐊᕐᓇᑦ, ᐊᔾᔨᒋᓐᖏᑦᑐᓂᒃ ᐊᐃᑉᐸᖃᓲᑦ, 

ᐊᕐᓇᐅᔭᑦ/ᐊᖑᑕᐅᔭᑦ ᐊᓯᖏᓪᓗ ᐅᑭᐅᓕᑦ 40−ᓂᑦ 

74−ᒧᑦ ᐊᑯᓐᓂᖓᓐᓂ ᖃᐅᔨᓴᖅᑕᐅᔪᓐᓇᖅᑐᑦ 

ᐋᓐᑎᐊᕆᔪᒥ ᐃᕕᐊᖏᒃᑯᑦ ᖃᐅᔨᓴᕐᓂᐅᖃᑦᑕᖅᑐᑦ 

(OBSP) ᐃᒪᐃᓐᓂᖅᑲᑕ: 

 

• ᖃᓄᐃᑦᑑᔮᓐᖏᑦᑎᐊᖅᑐᖅ ᐃᕕᐊᖏᒃᑯᑦ 

ᐋᓐᓂᐊᖃᖅᑐᓂ  

• ᐃᕕᐊᖏᒃᑯᑦ ᐋᓐᓂᐊᖃᓚᐅᖅᓯᒪᓐᖏᑦᑐᑦ 

• ᐃᕕᐊᖐᖅᑕᐅᓚᐅᖅᓯᒪᓐᖏᑦᑐᖅ 

(ᐱᓚᑦᑕᐅᓚᐅᖅᓯᒪᔪᖅ ᐃᕕᐊᖐᖅᑕᐅᓪᓗᓂ) 

• ᐃᕕᐊᖏᕐᒧᑦ ᖃᐅᔨᓴᖅᑕᐅᓯᒪᓐᖏᑦᑐᑦ ᑕᖅᑭᓄᑦ 

11−ᓄᑦ 

• ᐊᕐᓇᕈᖅᓯᒪᔪᖅ ᐄᔭᒐᖅᓯᒪᓕᖅᑐᓂᑦ ᐅᑭᐅᓄᑦ 

ᑕᓪᓕᒪᓄᑦ 

 

ᐅᓗᕆᐊᓇᖅᑐᒦᒐᔪᑦᑐᑦ ᐅᑭᐅᓖᑦ 40-ᒥᑦ 74-ᒧᑦ  

ᐅᑭᐅᓖᑦ ᑕᒫᓂ ᖃᐅᔨᓴᖅᑕᐅᔪᓐᓇᖅᑐᑦ ᐋᓐᑎᐊᕆᔪᒥ 

ᐃᕕᐊᖏᒃᑯᑦ ᖃᐅᔨᓴᕐᓂᐅᖃᑦᑕᖅᑐᑦ (OBSP) ᐊᕐᕌᒎᒃ 

ᒪᕐᕉᒃ ᐊᓂᒍᕐᓂᑕᒫᑦ.  

 

ᐅᑭᐅᖃᕈᕕᑦ 40−ᒥᑦ 49−ᒧᑦ, ᑐᓴᐅᒪᑦᑎᐊᕐᓗᑎᑦ 

ᐃᓱᒪᓕᐅᖁᔭᐅᒐᓗᐊᖅᑐᑎᑦ ᐋᓐᓂᐊᑉ ᒥᔅᓵᓄᑦ 

ᐃᕕᐊᖏᒃᑯᑦ ᖃᐅᔨᓴᖅᑕᐅᒍᓐᓇᕐᓂᖏᓐᓂ 

ᓈᒻᒪᒃᑲᓗᐊᕐᒪᖔᕐᓗ ᐃᓕᓐᓄᑦ. ᑕᐃᒪᓕ, ᐊᑦᑎᓂᖅᓴᓂᑦ 

ᐅᑭᐅᖃᖅᑐᓯᒍᑦ ᐋᓐᓂᐊᑖᕋᔪᓐᖏᓂᖅᓴᐅᔪᓯ ᑕᐃᒃᑯᓂᖓ 

ᐅᑭᐅᓕᓐᓂᑦ 50−ᒥᑦ 74-ᒧᑦ. ᓘᑦᑖᕆᔭᐃᑦ 

ᐅᖃᖃᑎᒋᓗᒍ, ᐋᓐᓂᐊᓲᖅᑎᓪᓗ ᐅᖄᓚᓗᑎᓪᓘᓐᓃᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ (Health811) 

ᐃᓱᒪᓕᐅᕋᓱᐊᖅᑎᓪᓗᑎᑦ ᖃᐅᔨᖅᑕᐅᔪᒪᒻᒪᖔᖅᐱᑦ. 

 

ᐅᓗᕆᐊᓇᖅᑐᒦᓐᓂᕈᕕᑦ ᖃᐅᔨᓴᖅᑕᐅᒍᓐᓇᕋᓗᐊᖅᑭᑦ 

ᖃᐅᔨᓴᖅᑕᐅᔪᓐᓇᖅᑐᑦ ᐋᓐᑎᐊᕆᔪᒥ ᐃᕕᐊᖏᒃᑯᑦ 

ᖃᐅᔨᓴᕐᓂᐅᖃᑦᑕᖅᑐᑦ (OBSP)? 

ᐱᔪᓐᓇᑐᐃᓐᓇᕆᐊᖃᖅᑐᑎᑦ ᐅᓗᕆᐊᓇᖅᑐᒦᓐᓂᕈᕕᑦ 

ᐋᓐᑎᐊᕆᔪᒥ ᐃᕕᐊᖏᒃᑯᑦ ᖃᐅᔨᓴᕐᓂᐅᖃᑦᑕᖅᑐᑦ 

(OBSP) ᐅᑭᐅᖃᕐᓂᕈᕕᑦ 30−ᓂᑦ ᑎᑭᓪᓗᒍ 69−ᒧᑦ 

ᐊᑯᓐᓂᖓᓐᓂ ᐊᓯᔾᔨᑕᕐᓂᖃᓪᓗ ᑭᓇᐅᔾᔪᑏᑦ (ᓲᕐᓗ, 

BRCA1, BRCA2), ᖁᕝᕙᓯᓐᓂᖅᓴᐅᑎᓪᓗᒍ 

ᐋᓐᓂᐊᑖᕋᔪᓲᑦ ᐃᕕᐊᖏᒃᑯᑦ ᐃᓚᖏᓪᓗ ᐅᕝᕙᓘᓐᓃᑦ 

ᐃᓚᖃᖅᑲᑦ ᑕᐃᒪᐃᔅᓯᒪᓂᒃ, 

ᓄᖑᓴᑦᑕᐅᓚᐅᖅᓯᒪᓐᓂᖅᑲᓪᓘᓐᓃᑦ ᓯᕝᕕᐊᖓᒍᑦ.  

ᑐᑭᓯᒃᑲᓐᓂᕈᒪᓐᓂᕈᕕᑦ, ᐅᖃᖃᑎᒋᓗᒍ ᓘᑦᑖᓯ 

ᐋᓐᓂᐊᓲᖅᑎᓪᓘᓐᓃᑦ, ᖃᐅᔨᒋᐊᕐᓗᑎᓪᓘᓐᓂᑦ ᐊᓐᑎᐅᕆᔪ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ (ᐋᓐᓂᐊᓕᓐᓂ ᑲᒪᔩᑦ 

ᐊᓐᑎᐅᕆᔪ) ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒻᒥᑦ. 

 

 

 

https://www.cancercareontario.ca/en/guidelines-advice/cancer-continuum/screening/breast-cancer-high-risk
https://www.cancercareontario.ca/en/guidelines-advice/cancer-continuum/screening/breast-cancer-high-risk
https://www.cancercareontario.ca/en/guidelines-advice/cancer-continuum/screening/breast-cancer-high-risk


   
 

 

ᐃᖅᑲᐅᒪᓂᐊᖅᑯᑎᑦ: ᓘᑦᑖᕆᔭᓯ ᐋᓐᓂᐊᓱᖅᑎᓪᓘᓐᓃᑦ 

ᖃᐅᔨᒋᐊᕐᕕᒋᓗᒍ ᐊᓯᔾᔨᐸᓪᓕᐊᔫᔮᕐᓃᑦ ᐃᕕᐊᖏᒃᑯᑦ, 

ᓲᕐᓗ ᖃᑦᑎᑦᑐᖅᑖᕐᓂᕈᕕᑦ ᐊᐅᐸᖅᑲᓪᓘᓐᓃᑦ 

ᓄᖑᑉᐸᓪᓕᐊᓇᓂᓗ, ᐅᕝᕙᓘᓐᓃᑦ ᒧᓖᒃᑭᒃ ᐊᓯᔾᔨᖅᑲᑎᒃ. 

ᐊᒻᒪᓗ, ᐊᑦᑐᐃᓂᖃᖅᑲᑦ ᓇᔾᔨᑎᓪᓗᑎᑦ 

ᐊᒫᒪᑦᑎᑦᑎᓪᓗᑎᓪᓘᓐᓃᑦ ᑕᕐᕆᓯᒪᑦᑎᒍᓐᓇᕐᖓᑕ 

ᐋᓐᓂᐊᑕᖃᓕᕐᓂᖅᑲᑦ ᐃᕕᐊᖏᒃᑯᑦ ᐅᕝᕙᓘᓐᓃᑦ 

ᑕᑯᔭᐅᓐᖐᓇᖅᑐᒥᓂᕐᒥᑦ ᖃᐅᔨᓴᖅᑕᐅᑎᓪᓗᑎᑦ, 

ᐅᔾᔨᕆᒋᐊᖃᑦᑕᕆᑦ ᐃᒻᒥᓂᒃ. ᐊᓯᔾᔨᑎᓪᓗᒋᒃ ᐃᕕᐊᖐᒃ 

ᐋᓐᓂᐊᖑᓐᓇᐃᓐᓇᓐᖏᑦᑑᒐᓗᐊᖅ, ᑭᓯᐊᓂᓕ 

ᖃᐅᔨᒃᑲᐅᑎᑦᑕᐅᑎᒋᔭᕆᐊᖃᖅᑐᑎᑦ. 

ᖃᓄᖅ ᖃᐅᔨᓴᖅᑕᐅᒍᓐᓇᕋᒪ ᐃᕕᐊᖏᕐᒧᑦ 

ᖃᐅᔨᓴᐅᑎᒧᑦ? 
ᖃᐅᔨᒋᐊᕐᓗᑎᑦ ᐋᓐᑎᐊᕆᔪᒥ ᐃᕕᐊᖏᒃᑯᑦ 

ᖃᐅᔨᓴᕐᓂᐅᖃᑦᑕᖅᑐᑦ (OBSP) ᓇᒥ 

ᖃᐅᔨᓴᕐᕕᑕᖃᕐᒪᖔᖅ. ᓇᒦᒻᒪᖔᖅ ᐅᖄᓚᒍᓐᓇᖅᑐᑎᑦ 

ᐅᕗᖓ 1.800.668.9304 ᖃᐅᔨᒋᐊᕐᓗᑎᓪᓘᓐᓃᑦ 

ᐅᕗᖓ 

ontariohealth.ca/breastscreeninglocations. 

 

ᐃᕕᐊᖏᕐᒧᑦ ᖃᐅᔨᓴᐅᑎ ᐊᑦᑕᓇᓐᖏᑦᑐᑦ, 

ᐊᑭᖃᓐᖏᑦᑐᑦ, ᐊᓪᓛᒃ ᓘᑦᑖᒧᑦ ᐋᓐᓂᐊᓲᖅᑎᒧᓪᓘᓐᓃᑦ 

ᑐᔅᓯᕋᖅᑕᐅᖏᒃᑲᓗᐊᕐᓗᑎᑦ ᖃᐅᔨᓴᖅᑕᐅᒍᓐᓇᖅᑐᑎᑦ. 

ᖃᓄᐃᒃᑲᔭᕐᖓᑦ ᖃᐅᔨᓴᖅᑕᐅᓂᕐᓂᑦ ᐃᕕᐊᖏᕐᒧᑦ 

ᖃᐅᔨᓴᐅᑎᒧᑦ? 
ᐃᕕᐊᖏᕐᒧᑦ ᖃᐅᔨᓴᐅᑎ ᖃᐅᔨᓴᕐᓂᐅᔪᑦ 

ᐊᔾᔨᓕᐅᕈᑎᒃᑯᑦ ᐊᔾᔨᓐᖑᐊᑎᒍᑦ (ᖃᐅᔨᓴᕐᓂᖅ 

ᐃᕕᐊᖏᕐᒥ ᐊᔾᔨᓕᐅᕈᑎᒧᑦ) ᐃᕕᐊᖏᖅᐱᑦ.  

• ᐋᓐᓂᐊᕕᒻᒥ ᓄᖑᓴᐃᔩᑦ (ᐃᓕᓐᓂᐊᖅᓯᒪᔪᑦ 

ᐊᔾᔨᓕᐅᕆᓂᕐᒥᑦ ᐃᕕᐊᖏᕐᓂᑦ ᐊᔾᔨᓕᐅᕈᑎᒃᑯᑦ) 

ᐊᑕᐅᓯᐅᓈᖅᑎᓪᓗᒋᑦ ᐃᕕᐊᖐᒃᑭᒃ 

ᐊᔾᔨᓕᐅᖅᑕᐅᓗᑎᒃ.  

• ᐊᐅᑦᑕᔫᕐᒥ ᐸᓕᐊᖑᔮᒃ ᐸᐸᑦᑎᑦᑎᑦᑎᒐᔭᖅᑐᑦ 

ᐃᕕᐊᖏᕐᓂᑦ ᐊᔾᔨᓕᐅᖅᑕᐅᑦᑕᓕᖅᑯᖅ. 

ᐸᐸᑦᑎᓯᒪᑲᐃᓐᓇᕐᓗᓂ ᐊᑲᐅᓐᖏᐃᓐᓇᖅᑑᒐᓗᐊᖅ 

ᕿᓚᒥᕈᓗᒃ, ᖃᓄᐃᑎᑦᑎᔾᔮᖏᑦᑐᖅ ᐃᕕᐊᖏᕐᓂᑦ.  

• ᐃᕕᐊᖏᕐᒧᑦ ᖃᐅᔨᓴᐅᑎ ᐊᔾᔨᓕᐅᕈᑎᒧᑦ 

ᑕᑯᔭᐅᒐᔭᖅᑐᑎᑦ 15−ᒥᓂᔅᓯᑐᐃᓐᓇᕐᒥᑦ.  

 
 

 
 

ᖃᓅᒐᔭᕐᖓᓪᓕ ᐃᕕᐊᖏᕐᓄᑦ ᖃᐅᔨᓴᐅᑎᒧᑦ 

ᖃᐅᔨᓴᖅᑕᐅᓚᐅᕐᓗᓂ? 
ᖃᐅᔨᓴᐅᑎᒥᓃᑦ ᖃᓄᐃᓐᖏᑉᐸᑦ, ᑎᑎᖅᑲᓂᐊᕐᕕᒃᑯᑦ 

ᖃᐅᔨᒃᑲᖅᑕᐅᒐᔭᖅᑐᑎᑦ. ᐅᖃᖅᓯᒪᒐᔭᕐᒥᔪᑦ ᖃᖓᒃᑯᑦ 

ᖃᐅᔨᓴᖅᑕᐅᑲᓐᓂᕆᐊᖃᕐᒪᖔᖅᐱᑦ. 

 

ᖃᓄᐅᓴᐅᑎᒥᓃᑦ ᖃᓄᐃᑦᑎᓐᓇᒍ ᑭᓯᐊᓂ 

ᐋᓐᓂᐊᖃᓐᖏᑦᑐᑎᑦ ᐃᕕᐊᖏᒃᑯᑦ ᑕᐃᒪᐃᓕᓐᖏᑦᑐᖅ, 

ᑭᓯᐊᓂᓕ ᖃᐅᔨᓴᖅᑕᐅᑲᓐᓂᕆᐊᖃᖅᑐᑎᑦ. ᑕᐃᒃᑯᐊ 

ᐋᓐᑎᐊᕆᔪᒥ ᐃᕕᐊᖏᒃᑯᑦ ᖃᐅᔨᓴᕐᓂᐅᖃᑦᑕᖅᑐᓄᑦ 

(OBSP) ᓇᒦᓐᓂᖏᑦ ᖃᐅᔨᒃᑲᐃᒐᔭᖅᑐᑎ ᓘᑦᑖᕆᔭᕐᓂᑦ 

ᐋᓐᓂᐊᓲᖅᑎᓂᓪᓘᓐᓃᑦ ᐃᓂᔅᓴᓕᐅᕈᓐᓇᕐᒪᖔᖅᐱᑦ 

ᖃᖓᒃᑯᑦ ᖃᐅᔨᓴᖅᑕᐅᓂᐊᕐᓗᑎᑦ. ᓘᑦᑖᖃᓐᖏᒃᑯᕕᑦ 

ᐋᓐᓂᐊᓲᖅᑎᒥᓪᓘᓐᓃᑦ, ᖃᐅᔨᒃᑲᖅᑕᐅᒐᔭᖅᑐᑎᑦ ᖃᓄᖅ 

ᐃᑲᔪᖅᑕᐅᒍᓐᓇᕋᒪᕐᖔᖅᐱᑦ.  

 

ᐃᕕᐊᖏᕐᒧᑦ ᖃᐅᔨᓴᐅᑎ 

ᐱᐅᓂᖅᐹᓪᓚᕆᐅᓐᖏᒍᓐᓇᕐᒥᔪᖅ 

ᐊᓪᓛᒃ ᖃᐅᔨᓴᐅᑏᑦ ᐋᓐᓂᐊᖃᕐᓂᕋᐃᒍᓐᓇᕐᒥᔪᑦ 

ᐱᑕᖃᓐᖏᑦᑐᒥᑦ, ᐱᑕᖃᕐᓂᕋᐃᔪᖅ ᐱᑕᖃᓐᖏᑦᑐᒥᑦ. 

ᐱᑕᖃᕐᓂᕋᐃᔪᖅ ᐱᑕᖃᓐᖏᑦᑐᒥᑦ 

ᖃᐅᔨᓴᖅᑕᐅᒋᐊᖃᓕᕋᔭᕐᒥᔪᖅ ᐊᓯᐊᒍᑦ 

ᖃᐅᔨᓴᖅᑕᐅᒋᐊᑐᓐᖏᒃᑲᓗᐊᕐᓗᓂ, ᓲᕐᓗ ᐲᖅᓯᕕᐅᓗᓂ 

(ᒥᑭᔪᕈᓗᒻᒥ ᑕᖏᕐᒥᑦ ᐲᖅᓯᕕᐅᓗᓂ ᖃᐅᔨᓵᔅᓴᒥᑦ.). 

 

ᐃᕕᐊᖏᕐᒧᑦ ᖃᐅᔨᓴᐅᑎ ᐃᓛᓐᓂᒃᑯᑦ ᑕᑯᓐᖐᓐᓇᓲᖅ 

ᐋᓐᓂᐊᒥᑦ, ᐱᑕᖃᓐᖏᓐᓂᕋᐃᓪᓗᓂ ᐱᑕᓕᒻᒥᑦ. 

ᐱᑕᖃᓐᖏᓐᓂᕋᐃᔪᖅ ᐱᑕᓕᒻᒥᑦ 

ᓄᖑᓴᖅᑕᐅᓇᓵᕐᓂᖅᓴᐅᒍᓐᓇᕐᖓᑕ. 

 

ᐃᕕᐊᖏᕐᒧᑦ ᖃᐅᔨᓴᐅᑎ ᓇᓂᓯᒍᓐᓇᕐᒥᔪᖅ ᐋᓐᓂᐊᒥᑦ 

ᑎᒥᒃᑯᓪᓗ ᖃᓄᐃᓐᖏᑦᑎᐊᕈᓐᓇᕆᓪᓗᓂ, ᓲᕐᓗ 

ᐅᖓᑖᓅᓗᐊᖅᓯᒪᔪᖅ. ᐅᖓᑖᓅᓗᐊᖅᓯᒪᑎᓪᓗ 

ᐱᓚᑦᑕᐅᒋᐊᖃᓐᖏᓗᓂ ᐱᓚᑦᑕᐅᓕᕐᓗᓂ ᐅᕝᕙᓘᓐᓃᑦ 

ᓄᖑᓴᖅᑕᐅᓕᕐᓗᓂ.  

 

https://www.ontariohealth.ca/public-reporting/wait-times


   
 

 

ᖃᓄᖅ ᐋᓐᓂᐊᖅᑖᖅᑕᐃᓕᒪᒐᓱᒍᓐᓇᖅᑯᖓ 

ᐃᕕᐊᖏᒃᑯᑦ? 
ᐃᓚᖏᑦ ᐅᓗᕆᐊᓇᕈᑎᒋᔪᓐᓇᕐᒥᔪᑦ (ᓲᕐᓗ 

ᖃᓂᒻᒪᒍᑎᒋᒃᑲᓐᓂᕈᓐᓇᖅᑕᑎᑦ) ᐊᓯᔾᔨᕋᔅᓴᐅᖏᑦᑐᑦ, ᓲᕐᓗ 

ᐅᑭᐅᑎᑦ, ᑕᑭᓃᑦ, ᓇᑭᓐᖔᖅᓯᒪᓃᑦ, 

ᓵᑦᑐᔮᖑᓂᖅᓴᐅᑎᓪᓗᒍ ᐃᕕᐊᖐᑦ ᐊᒻᒪᓗ ᑎᒥᑦᑎᓃᑦᑐᑦ 

ᐃᑉᐱᓂᐊᔭᕗᑦ ᐊᓯᔾᔨᖃᑦᑕᕐᓂᖏᑦ (ᓲᕐᓗ 

ᐊᐅᓈᖅᓴᕋᐃᖃᑦᑕᕐᓃᑦ ᐃᓐᓇᕈᔅᓴᓕᕈᕕᓪᓘᓐᓃᑦ 

ᐅᐊᑦᑎᐊᕈᒃᑲᓐᓂᖅ). ᑭᓯᐊᓂᓕ ᑎᓴᒪᓂᑦ ᐱᖃᑦᑕᖏᒃᑯᕕᑦ 

ᐋᓐᓂᐊᑖᕈᓐᓇᓐᖏᓂᖅᓴᐅᒍᓐᓇᖅᑐᑎᑦ ᐃᕕᐊᖏᒃᑯᑦ:  

• ᐃᒥᐊᓗᑦᑕᐃᓕᒪᓗᑎᑦ 

ᐃᒥᓐᖏᓂᖅᓴᐅᖃᑦᑕᓕᕐᓗᑎᓪᓘᓐᓃᑦ  

• ᓯᒡᒐᓕᐊᒧᑦ ᓄᖅᑲᕐᓗᑎᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᖐᓐᓇᖃᑦᑕᕐᓗᑎᑦ  

• ᓂᒪᔾᔫᒥᖃᑦᑕᕐᓗᑎᑦ ᖃᐅᑕᒫᑦ 

• ᖁᐃᑦᑎᑦᑕᐃᓕᒪᓇᓱᐊᖃᑦᑕᕐᓗᑎᓪᓗ 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐃᕕᐊᖏᒃᑯᑦ ᐋᓐᓂᐊᑦ 

ᕿᒥᕐᕈᔭᐅᓲᖑᓂᖏᓐᓂ, ᐅᕗᖓ ᑕᑯᒋᐊᕐᓗᑎᑦ 
ontariohealth.ca/breast 
 

 

ᑖᓐᓇ ᐊᔾᔨᐅᖏᑦᑐᒥᑦ ᐋᖅᑭᔅᓯᒪᖔᕐᓗᒍ ᐱᔪᒪᕕᐅᒃ?  

1-877-280-8538, TTY 1-800-855-0511, 

info@ontariohealth.ca.  

https://www.ontariohealth.ca/breast
mailto:info@ontariohealth.ca

